
A.L. 239 tal-2025

ATT DWAR L-EDUKAZZJONI
(KAP. 327)

Ir-Regolament tal-2025 biex jemenda ir-Regolamenti għad-Dħul

BIS-SAĦĦA tas-setgħat mogħtija lilu bl-artikoli 74(5) u 75(6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dan
ir-regolament magħmul mis-Senat tal-Università ta’ Malta bis-saħħa tas-setgħat
mogħtija lilu bl-artikoli 75(3) u 79(b) ta’ dak l-Att:

It-Titlu

1. Dan ir-regolament jista’ jissejjaħ bħala r-Regolament tal-2025 biex
jemenda ir-Regolamenti għad-Dħul u għandu jinqara u jinftiehem bħala ħaġa waħda 
mar-Regolamenti għad-Dħul tal-2016, ippubblikati bħala Avviż Legali 71 tal-2016, li 
minn hawn ’il quddiem jissejħu bħala “ir-regolamenti prinċipali”.

L-Applikabilità

2. Dan ir-regolament għandu japplika għad-dħul f’Korsijiet li jibdew
f’Ottubru 2025 jew wara.

L-Emenda għar-regolament 13 tar-regolamenti prinċipali

3. Minflok il-paragrafu (1) tar-regolament 13 tar-regolamenti prinċipali
għandu jidħol dan li ġej:

“13. (1)  Minn Ottubru 2025, għad-dħul fil-Junior College, u minn Ottubru 
2027, għad-dħul fil-korsijiet Universitarji sal-ewwel grad, minbarra r-rekwiżit 
tal-Malti fil-livell taċ-Ċertifikat tal-Edukazzjoni Sekondarja, kif speċifikat fir-
regolamenti 10 u 12 ta’ dawn ir-regolamenti, il-Bord tad-Dħul jista’, f’ċirkostanzi 
speċjali u suġġett għall-kondizzjonijiet imsemmija  hawn  taħt,  iħalli  applikant  
joffri  lingwa  oħra  minflok  il-Malti,  kif ġej:

(a) fil-każ ta’ applikant Malti li jkun irċieva anqas minn tlett snin ta’
edukazzjoni obbligatorja fil-livell sekondarju f’Malta, dan jista joffri jew Il-Malti 
bħala  Lingwa  Barranija fil-livell 3 tas-SEC jew xi lingwa oħra miksuba fil-livell 3 
tas-SEC jew bi grad 5 jew aħjar jew f’livell komparabbli.

(b) fil-każ ta’ applikant li mhux Malti li jkun ircieva f’Malta tal-anqas
erba’snin ta’ edukazzjoni obbligatorja fil-livell sekondarju, dan jista’ joffri Il-Malti 
bħala Lingwa Barranija miksub fil-livell 3 tas-SEC.

(ċ) fil-każ ta’ applikant mhux Malti, li jkun irċieva anqas minn erba’ snin 
ta’ edukazzjoni obligatorja fil-livell sekondarju f’Malta, dan jista joffri jew Il-Malti 
bħala  Lingwa  Barranija fil-livell 3 tas-SEC jew xi lingwa oħra miksuba fil-livell 3 
tas-SEC jew bi grad 5 jew aħjar jew f’livell kompa rabbli.”

